
GOUVÈNÈ HOCHUL PRAL FÈ YO LIMEN MONIMAN ISTORIK ETA NOUYÒK YO 
POU SELEBRASYON RYDER CUP 2025 LA NAN PAK ETA BETHPAGE LA  

  
15 moniman istorik atravè Eta a ap limen nan aswè 25 septanm lan  

  
  
Gouvènè Kathy Hochul anonse jodi a 15 moniman istorik atravè Eta Nouyòk pral limen 
an wouj, blan, ak ble nan aswè 25 septanm lan pou selebre demaraj ofisyèl Ryder Cup 
2025 la sou Teren Nwa (Black Course) ki selèb nan Pak Eta Bethpage la. Evènman gòlf 
entènasyonal ant Ekip Ameriken ak Ekip Ewòp la ap fèt nan Farmingdale, Long Island, 
soti 26 pou rive 28 septanm.  
  
"Lavèy jou kote 24 meyè jwè gòlf nan mond lan pral monte sou sèn entènasyonal nan 
Pak Eta Bethpage pou Ryder Cup la, Eta Nouyòk ap limen an selebrasyon a jwè yo, 
fanatik yo ak ekip yo k ap reyini ansanm pou konpetisyon eksitan sa a," Gouvènè 
Hochul te deklare. "Nou onore pou n òganize evènman prestijye sa a pou premye fwa 
nan yon etablisman piblik, epi nou pa ka tann pou n akeyi plizyè santèn milye fanatik ki 
soti toupatou nan mond lan."  

  
Komisè Enterimè Biwo Pak, Lwazi ak Prezèvasyon Istorik nan Eta Nouyòk la (New 
York State Office of Parks, Recreation and Historic Preservation), Randy Simons, 
te deklare, "Espektak limyè aswè a atravè eta a se yon omaj a devouman ekip nou an 
pote pou vizitè yo chak jou. Demonstrasyon patriyotik sa a reflete fyète nou pataje kòm 
òganizatè, epi ekip Pak Eta nou yo pare pou montre tout efò yo nan konpetisyon istorik 
sa a. Nou remèsye Gouvènè Hochul ak PGA of America paske yo pote evènman 
mondyal sa a nan 'The People’s Country Club.'"  
  
Moniman istorik k ap limen an omaj a Ryder Cup la gen ladan:  

• Pòtay Entènasyonal Ayewopò Albany (Albany International Airport Gateway)  
• Alfred E. Smith State Office Building  
• Empire State Plaza  
• Pon Flotan nan Fairport (Fairport Lift Bridge) sou Kanal Erie a  
• Pon Gouvènè Mario M. Cuomo (Governor Mario M. Cuomo Bridge)  
• Tèminal Grand Central (Grand Central Terminal) la - Vyadik Pershing Square 

(Pershing Square Viaduct) a  
• Pon Kosciuszko (Kosciuszko Bridge)  



• Moynihan Train Hall  
• MTA LIRR - East End Gateway nan Penn Station  
• Chit Nyagara (Niagara Falls)  
• One World Trade Center  
• Pak Ekspozisyon Eta - Pòtay Prensipal ak Sant Ekspozisyon  
• H. Carl McCall SUNY Building  
• Pon "Franklin D. Roosevelt" nan Mid-Hudson  
• Pak Eta Istorik Walkway Over the Hudson  

  

Ryder Cup se yon evènman mondyal televize, ki gen ladan senk match ki dewoule 
pandan twa jou ant de ekip ki gen 12 manm chak, ki soti Etazini ak Ewòp. Chak de zan, 
konpetisyon an chanje kote yo òganize evènman an ant sit Ameriken ak Ewopeyen.  
  
Teren Nwa a, youn nan senk teren 18 twou ki nan Pak Eta Bethpage kounye a, te louvri 
pòt li an 1936. Se achitèk lejandè A.W. Tillinghast, ki te yon envite nan yon reyinyon 
eksploratwa nan PGA of America nan mwa janvye 1916 nan vil Nouyòk ki te fè li. 
Bethpage Black ap òganize Ryder Cup la pou premye fwa ane sa a, ansanm ak Oak 
Hill Country Club kòm sèl teren gòlf nan Nouyòk ki òganize yon Ryder Cup.  

